
2023 - yil 29 - dekabr VI-101-128-11-169-K/23 Farg‘ona shahar hokimligi

 

Fargʻona shahrining 2024-yilgi mahalliy byudjetini
tasdiqlash toʻgʻrisida

Oʻzbekiston  Respublikasi  “Mahalliy  davlat  hokimiyati  toʻgʻrisida”gi
Qonunining  6,  24-moddalari,  Byudjet  kodeksining  27,  99-moddalari,
“2024-yil  uchun  Oʻzbekiston  Respublikasining  Davlat  byudjeti  toʻgʻrisida”gi
2023-yil  25-dekabrdagi  OʻRQ-886-son  Qonuniga  muvofiq  hamda  Oʻzbekiston
Respublikasi  Hisob  palatasining  2023-yil  7-noyabrdagi  02-1160-sonli  va
Iqtisodiyot  va  moliya  boshqarmasining  2023-yil  27-dekabrdagi
03/01-02-01-18/4624-sonli xatlarini inobatga olib, Oʻzbekiston Respublikasining
“Mahalliy  davlat  hokimiyati  toʻgʻrisida”gi  Qonunining  6-  va  24-moddalariga
asosan xalq deputatlari shahar Kengashi,

QAROR QILADI:

1.  Oʻzbekiston  Respublikasining  “2024-yil  uchun  Oʻzbekiston
Respublikasining Davlat byudjeti  toʻgʻrisida”gi Qonuni rahbarlik va ijro uchun
qabul qilinsin.

2. Mazkur Qonunga muvofiq, Fargʻona shahar mahalliy byudjetining 2024-
yilgi daromadlari 338,4 mlrd.soʻm  va xarajatlari 405.1 mlrd.soʻmga  maʼlumot
uchun  qabul  qilinganligi  hamda  respublika  byudjetidan  ajratiladigan  tartibga
soluvchi  byudjetlararo  transfertlar  66,7  mlrd.soʻm  miqdorida  tasdiqlanganligi
inobatga olinsin.

3.  Qonun bilan quyidagilar tegishincha Qoraqalpogʻiston Respublikasining
respublika  byudjetidan,  viloyatlarning  viloyat  byudjetlaridan  va  Toshkent
shahrining  shahar  byudjetidan,  tumanlar  va  shaharlar  byudjetlaridan

moliyalashtirilishi:

Soliq qoʻmitasining hududiy organlarini saqlash xarajatlari;

Oʻzbekiston Respublikasi Iqtisodiyot va moliya vazirligi huzuridagi Kadastr
agentligining hududiy organlarini saqlash xarajatlari;

Oʻzbekiston  Respublikasi  Prezidentining  Qoraqalpogʻiston  Respublikasi,
viloyatlar  va  Toshkent  shahri,  tumanlar  va  shaharlardagi  Xalq  qabulxonalarini
saqlash xarajatlari;

sud boshqaruvchilarining mehnatiga haq toʻlash bilan bogʻliq xarajatlar.

Shuningdek,  Qoraqalpogʻiston  Respublikasining  respublika  byudjetidan,
viloyatlarning viloyat byudjetlaridan va Toshkent shahrining shahar byudjetidan
quyidagilar moliyalashtiriladi:

Qoraqalpogʻiston Respublikasi,  viloyatlar  va Toshkent shahrining umumiy
oʻrta  taʼlim  tashkilotlari,  maktabgacha  taʼlim  tashkilotlari,  sogʻliqni  saqlash
muassasalari  obyektlarini  loyihalashtirish,  qurish  (rekonstruksiya  qilish),
mukammal  taʼmirlash  va  jihozlashga,  shuningdek  sugʻoriladigan  yerlarining
meliorativ  holatini  yaxshilash  tadbirlari  doirasida  obyektlarni  loyihalashtirish,
qurish (rekonstruksiya qilish), mukammal taʼmirlash hamda taʼmirlash ishlariga
doir xarajatlar;

kasb-hunar maktablari, kollejlar va texnikumlarni saqlash xarajatlari.

Quyidagi mahalliy byudjetdan moliyalashtirib kelinayotgan xarajatlar:

kam taʼminlangan  oilalarga  bolalar  nafaqalarini  va  moddiy  yordamlarni
toʻlash;

Oʻzbekiston  Respublikasi  Prezidenti  huzuridagi  Ijtimoiy  himoya  milliy
agentligining  tizim  tashkilotlarini  (bolalar  va  mehribonlik  uylari,  voyaga
yetmaganlar  bilan  ishlash  sektorlari  hamda  oilaviy  bolalar  uylari)  saqlash
xarajatlari;

Qarshi  magistral  kanalidan  foydalanish  boshqarmasini,  Qoraqalpogʻiston
Respublikasi  Suv  xoʻjaligi  vazirligi  hamda  irrigatsiya  tizimlari  havza
boshqarmalari  huzuridagi  nasos  stansiyalari  va  energetika  boshqarmalarini,
shuningdek  suv  omborlaridan  foydalanish  boshqarmalarini  saqlash  xarajatlari;

Oʻzini-oʻzi boshqarish organlari (mahallalar)ni nodavlat notijorat tashkilot va

byudjetdan  mablagʻ  oluvchi  sifatida  saqlash  xarajatlari  respublika  byudjetidan
moliyalashtirilishi belgilanganligi maʼlumot uchun qabul qilinsin.

4. Quyidagilar:

Fargʻona shahrining mahalliy byudjeti daromadlarining 2024-yildagi asosiy
prognoz koʻrsatkichlari 1-ilovaga;

Fargʻona  shahar  mahalliy  byudjet  xarajatlarining  2024-yildagi  asosiy
koʻrsatkichlari  2-ilovaga;

Shaharlar  byudjetiga  umumdavlat  soliqlaridan  ajratmalar  meʼyorlari  3-
ilovaga;

Bunda, ajratma meyorlari boʻyicha viloyat mahalliy byudjeti bilan tuman va
shaharlar  mahalliy  byudjetlarining  taqsimotini  oʻrnatilgan  tartibda  “Davlat
moliyasini boshqarish” axborot tizimiga Fargʻona viloyati Gʻaznachilik xizmati
boshqarmasi  tomonidan kiritilishi  belgilab qoʻyilganligi  maʼlumot uchun qabul
qilinsin.

Viloyat byudjetidan shahar mahalliy byudjetiga ajratiladigan tartibga soluvchi
byudjetlararo transfert miqdorlari 4-ilovaga muvofiq tasdiqlansin.

5.  Shahar  mahalliy  byudjetining  2024-yil  daromadlari  va  xarajatlariing
chegaraviy  hajmi  5-ilovaga  muvofiq  tasdiqlansin.

6. Shaharning shahar byudjeti shaxsiy gʻazna hisobvaraqlarida turgan byudjet
mablagʻlarining 2024-yilda yoʻl qoʻyiladigan eng kam miqdori 6-ilovaga muvofiq
belgilansin.

7.  Qishloq xoʻjaligi uchun moʻljallanmagan yerlar uchun yuridik shaxslar
boʻyicha  mutloq  miqdorda  belgilangan  bazaviy  soliq  stavkasiga  kiritilayotgan
kamaytiruvchi va oshiruvchi koeffitsiyentlar 7-ilovaga, jismoniy shaxslar boʻyicha
(dehqon  xoʻjaligini  yuritish  uchun  berilgan  qishloq  xoʻjaligiga  moʻljallagan
yerlardan tashqari)  mutloq miqdorda 1 kv.m.  uchun belgilangan bazaviy soliq
stavkalariga nisbatan kiritilayotgan kamaytiruvchi va oshiruvchi koeffitsiyentlar 8-
ilovaga muvofiq tasdiqlansin.

8.  Fargʻona  shahar  mahalliy  byudjeti  xarajatlarining  2023-yil  davomida
kiritilgan oʻzgarishlar bilan aniqlashtirilgan reja koʻrsatkichlari 9-ilovaga muvofiq
tasdiqlansin.

9.  Shaharning  shahar  byudjeti  zaxira  jamgʻarmasi  hajmi  2024-yil  uchun

3,6 mlrd.soʻm miqdorida belgilansin.

Bunda,

shahar mahalliy byudjetining 2024-yil uchun zahira jamgʻarmasi tasdiqlangan
umumiy  xarajatlarining  (bundan  jamoatchilik  fikri  asosida  shakllantiriladigan
tadbirlarni  moliyalashtirish  mablagʻlari  mustasno)  kamida  1,0  foizi  miqdorida
shakllantirilsin;

shahar byudjetining zahira jamgʻarmalari mablagʻlarini Byudjet kodeksining
73-moddasiga muvofiq, byudjet tizimi byudjetlari shakllantirilayotganda oldindan
nazarda tutib boʻlmaydigan xarajatlarni, shuningdek ijtimoiy-iqtisodiy beqarorlik
yuzaga  kelgan  vaziyatlarda  amalga  oshirilishi  zarur  boʻlgan  tadbirlarni
moliyalashtirish  uchun  ajratilishi  taʼminlansin;

mahalliy  byudjetlarni  ijro  etishda  yuqori  turuvchi  byudjetdan  ularga
ajratiladigan  byudjetlararo  transfertlarning  prognozidan  oshgan  qismi  uchun
tegishli  byudjetlarning  zaxira  jamgʻarmalari  miqdorlariga  aniqlashtirish
kiritilmacligi  nazarda  tutilsin.

10.  Qonun  bilan  xalq  deputatlari  Kengashlarini  mahalliy  byudjetlarni
boshqarishda, xususan mahalliy byudjet xarajatlarini hududiy byudjet mablagʻlari
taqsimlovchilar kesimida tasdiqlash va ularning Kengash oldidagi hisobdorligini
belgilash boʻyicha vakolatlari kengaytirilganligi inobatga olinsin.

Shuningdek, 2024-yilda:

a) quyidagi soliq turlari va boshqa majburiy toʻlovlar:

Yuridik shaxslardan olinadigan foyda soligʻi;

qonun  hujjatlarida  belgilangan  miqdorlarda  davlat  bojlari  (patent  boji  va
litsenziya berganlik uchun davlat bojlaridan tashqari);

ayrim tovarlarni chakana savdosiga beriladigan huquq uchun undiriladigan
yigʻimlar;

qonunchilikda belgilangan miqdorlarda Oʻzbekiston Respublikasining Davlat
byudjetiga  undiriladigan  boshqa  yigʻimlar  (bojxona  organlari  tomonidan
undiriladigan yigʻimlardan, gʻildirakli transport vositalari, oʻziyurar mashinalar va
ularning  tirkamalari  uchun  undiriladigan  utilizatsiya  yigʻimidan,  shuningdek
avtotransport  vositalari  oynalarining  tusini  oʻzgartirishga  (qoraytirishga)
ruxsatnoma  berish  uchun  toʻlovdan  tashqari);

qonun  hujjatlarida  belgilangan  tartibda  davlat  byudjeti  daromadiga
oʻtkaziladigan  mol-mulk,  mahalliy  davlat  hokimiyati  organlarining  aktivlari
boʻyicha  ajratmalar  va  dividendlar;

boʻsh  turgan  davlat  mulki  obyektlarini  xususiylashtirishdan  tushgan
tushumlar;

tashqi  reklama  obyektlarini  (konstruksiyalarini)  joylashtirish  xuquqini
sotishdan  tushgan  tushumlar;

boshqa tushumlar (ushbu bandning “v” va “g” qismlarida nazarda tutilgan
daromadlardan  tashqari  barcha  daromadlar,  shu  jumladan  byudjet  tashkilotlari
asosiy vositalari sotilishidan tuman va shahar byudjetlariga tushumlar) viloyatning
viloyat mahalliy byudjetiga toʻligʻicha oʻtkazilishi;;

b) Mobil aloqa xizmatlari uchun aksiz soligʻi va alkogol maxsulotlari, shu
jumladan pivo hamda tamaki uchun aksiz soligʻidan tushumlar 2023-yil
1-iyul  holatiga  koʻra  tuman va  shahar  aholisining viloyat  aholisidagi  ulushiga
muvofiq oʻtkazib berilishi;

v) Quyidagi soliq turlari:

jismoniy shaxslardan olinadigan mol-mulk soligʻi;

jismoniy shaxslardan olinadigan yer soligʻi;

aylanmadan soliq;

yakka tartibdagi tadbirkorlar tomonidan toʻlanadigan daromad soligʻi;

davlat mulki boʻyicha ijara toʻlovlaridan tushadigan tushumlar hamda boshqa
tushumlar (faqat 3 450 950 daromad kodi boʻyicha) shahar byudjetiga toʻliqligicha
oʻtkazib berilishi;

g) quyidagi soliq turlari va boshqa majburiy toʻlovlar viloyat byudjeti hamda
shahar mahalliy byudjetlari oʻrtasida taqsimlanadi:

qurilish materiallari boʻyicha yer qaʼridan foydalanganlik uchun soliq turidan
tushumlardan Fargʻona shahriga 50 foizi;

qonun hujjatlarida belgilangan miqdorlarda Oʻzbekiston Respublikasi Davlat
byudjetiga undiriladigan jarimalardan shahar mahalliy byudjetiga 30 foizi;

yakuniy  isteʼmolchilarga  benzin,  dizel  yoqilgʻisi  va  gaz  realizatsiyasi
qilishdagi  aksiz  soligʻidan  tushumlarning  20  foizi;

jismoniy shaxslardan undiriladigan daromad soligʻidan  tushumlarning (yakka
tartibdagi  tadbirkorlar  tomonidan toʻlanadigan daromad soligʻidan tashqari)  15
foizi;

yuridik  shaxslar  yer  va  mol-mulk  soligʻi  hamda  suv  resurslaridan
foydalanganlik  soligʻidan  tushumlarning  50  foizi;

yer uchastkalariga boʻlgan xuquqlarni sotishdan tushgan tushumlar viloyat
hamda shaharda teng ulushlarda 50 foiz;

agar  qonunchilikda  mahalliy  byudjetlarga  oʻtkaziladigan  daromadlarning
taqsimlanishi nazarda tutilmagan boʻlsa, daromadning ushbu turi viloyat mahalliy
byudjetiga oʻtkaziladi.

11.  Shahar  hokimining  moliya-iqtisodiyot  va  kambagʻallikni  qisqartirish
masalalari boʻyicha birinchi oʻrinbosari B.Moʻminov, shahar Iqtisodiyot va moliya
boʻlimi (N.Umarov), shahar soliq inspeksiyasi (Q.Bekmirzayev) shahar hokimligi
bilan birgalikda 2024-yil mahalliy byudjeti uchun belgilangan koʻrsatkichlarni oʻz
vaqtida va samarali bajarilishini taʼminlash choralarini koʻrsin.

12. Belgilansinki:

shahar  hokimligi,  masʼul  tashkilotlar  tomonidan  2024-yilda  byudjet
mablagʻlaridan maqsadli va samarali foydalanish, byudjet intizomiga rioya etilishi
ustidan nazorat va masʼuliyatni yanada kuchaytirish, tegishli mahalliy byudjetga
soliqlar  va  boshqa  majburiy  toʻlovlarning  toʻliq  tushimini  taʼminlash  hamda
byudjet  daromadlar  bazasini  oshirish  va  qoʻshimcha  rezervlarni  aniqlash
zarurligiga  alohida  eʼtibor  qaratilsin.

13.  Shahar  soliq  inspeksiyasi  (Q.Bekmirzayev)  Oʻzbekiston  Respublikasi
Soliq kodeksida belgilangan vakolatlaridan kelib chiqib:

soliqlarning toʻliq va toʻgʻri hisoblanishini hamda ushbu soliqlarni oʻz vaqtida
byudjetga undirilishi ustidan soliq nazoratini oʻrnatish;

yer  soligʻi,  suv  resurslaridan  foydalanganlik  uchun  soliq  va  mol-mulk
soliqlari boʻyicha doimiy tahlililar oʻtkazgan holda, soliqlarni toʻliq hisoblanishini
taʼminlash  hamda  ushbu  soliq  toʻlovlari  boʻyicha  soliq  qarzdorligiga  yoʻl
qoʻymaslik  choralarini  koʻrish;

aylanmadan  soliq  turi  boʻyicha  soliq  toʻlovchilar  tomonidan  naqd  pul
aylanmalarining  soliq  hisobotlarida  toʻliq  aks  ettirilishi  ustidan  doimiy  soliq



e-qaror.gov.uz 29.12.2023

7

nazoratini oʻrnatish hamda zarur hollarda xronometraj va kameral soliq nazorati
tadbirlarini oʻtkazish;

yer  va mol-mulk soligʻining soliq bazasini  oshirish,  yaʼni  xatlov ishlarini
samarali va muntazam tashkil etib borish vazifalari yuklatilsin.

14. Majburiy ijro byurosi Fargʻona shahar boʻlimi (D.Ismoilov), shahar soliq
inspeksiyasi  (Q.Bekmirzayev)  bilan  hamkorlikda  soliqlar  va  boshqa  majburiy
toʻlovlar  boʻyicha  mavjud  soliq  qarzdorliklarini  byudjetga  undirish  yuzasidan
tegishli  choralar  koʻrib  borsinlar  hamda  choraklar  yakuni  bilan  soliq
qarzdorliklarining  chorak  boshiga  nisbatan  kamayib  borishi  boʻyicha  barcha
kompleks chora-tadbirlar koʻrish vazifasi yuklatilsin.

15. Shahar hokimligi, Davlat aktivlarini boshqarish agentligi Fargʻona viloyat
hududiy  boshqarmasi  (A.Soliyev)  Boʻsh  turgan  obyektlaridan  samarali
foydalanishni  tashkil  etish  markazining  Fargʻona  viloyat  hududiy  boshqarmasi
(E.Eshonov) bilan birgalikda:

boʻsh turgan davlat  mulki  obyektlarini  aniqlash boʻyicha doimiy ravishda
xatlov ishlarini tashkil etish;

xatlov  natijalariga  koʻra  viloyatda  mavjud  boʻsh  turgan  davlat  mulki
obyektlari  roʻyxatini  shakllantirish;

shakllantirilgan  roʻyxatga  asosan  boʻsh  turgan  davlat  mulki  obyektlarini
ijaraga berish yoki sotish boʻyicha tegishli takliflar tayyorlash;

boʻsh turgan davlat mulki obyektlarini ijaraga berish yoki sotish boʻyicha
ijtimoiy tarmoqlar va ommaviy axborot vositalarida roliklar va
video-materiallar tayyorlash;

xususiylashtirishi moʻljallangan boʻsh turgan davlat mulki obyektlarini “Ye-
ijro auksion” mayonchasi orqali sotish ishlarini tashkil etish vazifalari yuklatilsin.

16. Shahar hokimligi, Oʻzbekiston Respublikasi Raqobatni rivojlantirish va
isteʼmolchilar huquqlarini himoya qilish Qoʻmitasi viloyat xududiy boshqarmasi 
(A.Xolmatov)  bilan  birgalikda  tashqi  reklama  obyektlarini  toʻliq  xatlovdan
oʻtkazgan holda, ushbu tashqi reklama obyektlari boʻyicha shartnomalar tuzsinlar
hamda  ushbu  shartnomalar  boʻyicha  yigʻimlarni  byudjetga  toʻlanishi  ustidan
doimiy nazorat oʻrnatilishini taʼminlasinlar.

17. Shahar ichki ishlar boʻlimi (A.Mirzayev), Adliya boʻlimi (M.Qodiraliyev)



e-qaror.gov.uz 29.12.2023

8

shaharda  byudjetga  hisoblangan  boj,  jarima  va  yigʻimlarni  oʻz  vaqtida  toʻliq
mahalliy byudjetga undirish choralarini koʻrib borsinlar.

18. Shahar soliq inspeksiyasi (Q.Bekmirzayev), shahar hokimining birinchi
oʻrinbosari (B.Moʻminov) bilan hamkorlikda Oʻzbekiston Respublikasi Vazirlar
Mahkamasining  709-sonli  qaroriga  asosan  qishloq  xoʻjaligi  yerlarini  ijaraga
berishda  hisoblangan  ijara  va  qoʻshimcha  toʻlov  summalarini  belgilangan
grafiklarga  muvoffiq  mahalliy  byudjetlarga  undirish  choralarini  koʻrsinlar.

19.  Shahar  hokimining  moliya-iqtisodiyot  va  kambagʻallikni  qisqartirish
masalalari boʻyicha birinchi oʻrinbosari B.Moʻminov, shahar hokimligi, tegishli
tashkilot rahbarlari:

Byudjet daromadlari va xarajatlarining prognoz koʻrsatkichlari bajarilishini
taʼminlash;

soliq bazasini kengaytirish hamda iqtisodiy salohiyatini oshirish yuzasidan
zarur  chora-tadbirlar  belgilash,  byudjet  mablagʻlaridan  maqsadli  va  samarali
foydalanishi ustidan qatʼiy nazorat oʻrnatish;

tegishliligi ravishda hududiy byudjet mablagʻlari taqsimlovchilarning byudjet
mablagʻlaridan  samarali  foydalanilishi  hamda  erishilgan  natijalari  boʻyicha
hisobotlarini  xalq  deputatlari  mahalliy  Kengashiga  kiritib  borilishini  taʼminlasin.

20.  Oʻzbekiston  Respublikasi  Hisob  palatasining  2023-yil  7-noyabrdagi
02-1160-sonli  xati  bilan  yuborilgan  hulosadan  kelib  chiqib:

Tibbiyot birlashmasi (X.Turdiyev) Oʻzbekiston Respublikasi Prezidentining
2023-yil 20-iyundagi PQ-197-son qarorining5-ilovasi bilan tasdiqlangan sogʻliqni
saqlash  tizimini  raqamlashtirish  dasturini  amalga  oshirish  uchun ajratilayotgan
byudjet mablagʻlari hisobidan kompyuter texnikalari sotib olish uchun xarajatlar
smetasida mablagʻ nazarda tutish;

Maktabgacha  va  maktab  taʼlimi  boʻlimi  (N.Irgasheva)Oʻzbekiston
Respublikasi Prezidentining 2023-yil 25-maydagi PF-79-son Farmoniga muvofiq
2024-yil  1-yanvardan  boshlab  markazlashtirilgan  moliya-buxgalteriya  xizmati
xodimlarining bazaviy tarif stavka miqdorlari 1,5 baravarga oshirilganligi sababli
shtatlar  jadvali  va  xarajatlar  smetasini  tuzishda  ajratilgan  byudjet  mablagʻlari
doirasida zarur mablagʻlarni yoʻnaltirishni inobatga olinishini;

Iqtisodiyot  va  moliya  boʻlimi  (N.Umarov)  soliq  inspeksiyasi
(Q.Bekmirzayev)  bilan  birgalikda  byudjet  oldidagi  soliq  va  majburiy  toʻlovlar

boʻyicha boqimanda qarzdorliklarni  undirish va byudjet  daromadlarini  oshirish
hamda xarajatlarni maqbullashtirish hisobiga viloyat byudjetidan ajratilgan uzoq
muddatli ssudalarni qaytarish boʻyicha Xalq deputatlari shahar kengashiga taklif
kiritilishini taʼminlasin.

21.  Oʻzbekiston  Respublikasi  Prezidenti  Sh.M.Mirziyoyev  rahbarligida
oʻtkazilgan  yigʻilish  (15.11.2023y,  36-son)  bayonining  4.3-bandiga  asosan
2024-yildan boshlab mahalliy byudjetlar va rezident yuridik shaxslarga byudjet
ssudalari va byudjet hisobidan qoplanadigan kredit mablagʻini ajratishni cheklash,
zarur hollarda, ssudalarni mahalliy byudjetga xalq deputatlari shahar Kengashining
qarorlari asosida ajratish amaliyoti joriy etilishi ijro uchun qabul qilinsin.

22.  Oʻzbekiston  Respublikasi  Prezidentining  2022-yil  27-dekabrdagi  
“Mahalla  byudjet”  tizimini  joriy  etish  orqali  mahallalarning  moliyaviy
imkoniyatini  yanada  kengaytirish  boʻyicha  qoʻshimcha  chora-tadbirlar
toʻgʻrisida”gi  PQ-458-sonli  qaroriga  asosan  2024-yildadan  barcha  hududlarda
jismoniy shaxslardan olinadigan mol-mulk va yer  soligʻi  uchun belgilanadigan
prognoz  koʻrsatkichlaridan  kelib  chiqib  10  foizini  “Mahalla  byudjeti”
jamgʻarmalarini  shakllantirishga  yoʻnaltirish  koʻzda  tutilganligi  inobatga  olinsin.

23.  Shahar  hokimining  moliya-iqtisodiyot  va  kambagʻallikni  qisqartirish
masalalari  boʻyicha  birinchi  oʻrinbosari  B.Moʻminov,  Iqtisodiyot  va  moliya
boʻlimi (N.Umarov), Davlat soliq inspeksiyasi (Q.Bekmirzayev) shahar birgalikda
Fargʻona  shahrining  2024-yilgi  mahalliy  byudjeti  loyixasida  belgilangan
koʻrsatkichlarni oʻz vaqtida va samarali bajarilishini taʼminlash choralarini koʻrsin.

24.  Belgilansinki,  shahar  mahalliy  byudjetining  qoʻshimcha  manbalari
hisobidan  amalga  oshiriladigan  tadbirlar  dastlabki  tarzda  ushbu  tadbirlarni
umumlashtiruvchi  shahar  komissiyasi  tomonidan  koʻrib  chiqiladi,  komissiya
hulosasi  xalq  deputatlari  shahar  Kengashiga  taqdim  etib  boriladi.

25.  Shahar  hokimining  moliya-iqtisodiyot  va  kambagʻallikni  qisqartirish
masalalari  boʻyicha  birinchi  oʻrinbosari  B.Moʻminov,  Iqtisodiyot  va  moliya
boʻlimi (N.Umarov) bilan birgalikda mahalliy byudjetning qoʻshimcha manbaalari
hisobidan amalga oshiriladigan tadbirlarni umumlashtiruvchi shahar komissiyasi
ishini  samarali  tashkil  etib  borsin  hamda  shahar  byudjetining  qoʻshimcha
manbaalari, jumladan daromadlar rejasini oshirib bajarilgan qismidan foydalanish
yoʻnalishlari boʻyicha har chorak yakuni bilan Xalq deputatlari shahar Kengashiga
axborot kiritilishini taʼminlasin.

26.  Iqtisodiyot  va  moliya  boʻlimi  (N.Umarov)  byudjetdan  ajratilgan
mablagʻlarni maqsadli ishlatilishini nazorat qilish va amalga oshirilayotgan ishlar
yuzasidan har chorakda xalq deputatlari  shahar Kengashi  sessiyalarida axborot
berib borish vazifasi yuklatilsin.

27.  Shahar  hokimligi,  masʼul  boʻlim  va  tashkilotlar  hamda  byudjet
mablagʻlari  taqsimlovchilar  har  chorakda  byudjet  maʼlumotlarining  ochiqligini
taʼminlash  hamda  byudjet  shakllanishida  va  ijrosida  jamoatchilik  ishtirokini
faollashtirish yuzasidan muhokamalar va tushuntirish ishlarini muntazam ravishda
olib borish choralarini koʻrsin.

28. Shahar hokimligi Oʻzbekiston Respublikasining “Byudjet kodeksi”ning
28-moddasida belgilangan byudjet sohasidagi vakolatlaridan kelib chiqib, Davlat
byudjetiga va davlat maqsadli jamgʻarmalari byudjetlariga tushumlar toʻliq va oʻz
vaqtida  tushishi  hamda  byudjet  mablagʻlarining  maqsadli  sarflanishi  ustidan
nazorat oʻrnatsin.

29. Byudjet mablagʻlarini (bosh) taqsimlovchilar har yili 15-yanvar kuniga
qadar byudjet mablagʻlarining samarali va maqsadli sarflanganligi, xarajatlarning
amaliy  natijalari  yuzasidan  yillik  faoliyati  toʻgʻrisida  mahalliy  Kengashlarga
hisobot berib borsin.

Bunda, hududiy byudjet mablagʻlarini taqsimlovchilar:

- oʻz tasarrufidagi tizimda byudjet intizomiga amal qilinishi ustidan nazorat
qilish;

oʻzlarining va tasarrufidagi tashkilotlarning jamlanma xarajatlar smetasi va
shtat  jadvallari,  xarajatlar  smetasi  va shtat  jadvallari,  jamlanma daromadlar  va
xarajatlar, daromadlar va xarajatlar smetalarining toʻgʻri tuzilishi;

byudjetdan  ajratilgan  mablagʻlarning  maqsadli  sarflanishi  va  maqsadli
indikatorlarning  toʻliq  bajarilishi;

tasarrufidagi  tizim  tashkilotlariga  byudjetdan  ajratiladigan  mablagʻlarning
toʻgʻri taqsimlanishi;

byudjetdan  ajratilgan  mablagʻlardan  maqsadli  va  samarali  foydalanish,
xususan  ish  haqi  va  unga  tenglashtirilgan  toʻlovlar,  oziq-ovqat,  dori-darmon,
kommunal  xizmatlar  va  davlat  dasturlari  uchun  belgilangan  xarajatlar  toʻliq
rejalashtirilishi va oʻz vaqtida toʻlanishi;

davriy jamlanma moliyaviy hisobotlar toʻgʻri shakllantirilishi va oʻz vaqtida
taqdim etilishi uchun shaxsan masʼul ekanliklari belgilab qoʻyilsin.

30. Xalq deputatlari shahar Kengashiga:

Shahar hokimligi, masʼul boʻlim va tashkilotlar tomonidan
2024-yil  uchun  belgilangan  byudjet  daromadlari  va  xarajatlarining
koʻrsatkichlarini  bajarilishini  taʼminlanishi,  soliq  bazasini  kengaytirish  hamda
iqtisodiy salohiyatini oshirish yuzasidan zarur chora-tadbirlar koʻrilishi, byudjet
mablagʻlaridan  maqsadli  va  samarali  foydalanishlari  yuzasidan  amalga
oshirilayotgan  ishlar  ahvoli  boʻyicha  deputatlik  nazoratini  oʻrnatsin.

Bunda amalga oshirayotgan ishlarini monitoring qilgan holda oʻrganib borish,
natijalarini  mahalliy  Kengashlarning  tegishli  doimiy  komissiyalari  yigʻilishlari
hamda  Kengash  sessiyalarida  mahokama  qilish,  soxa  masʼullarini  mahalliy
Kengash  sessiyalarida  axborotlarni  tinglab  borish  tavsiya  etilsin.

31. Shahar hokimligi Axborot xizmati (F.Qodirov), hokimlik muassisligidagi
gazetalarda Qonunda belgilangan ayrim soliqlar va toʻlov stavkalari, soliq solish
tartiblari  hamda  boshqa  maʼlumotlarni  eʼlon  qilinishi  hamda  hokimliklarning
rasmiy veb-saytlariga joylashtirilishini tashkil etsin.

32.  Mazkur  qaror  tegishli  tahririyatlar  va  ommaviy  axborot  vositalarida
yoritilishitavsiya  etilsinhamda  shahar  hokimligining  rasmiy  veb-saytiga
joylashtirilsin.

33. Ushbu qaror rasmiy eʼlon qilingan kundan boshlab kuchga kiradi.

34.  Mazkur  qaror  bajarilishini  nazorat  qilish  xalq  deputatlari  shahar
Kengashining Mahalliy byudjetni shakllantirish va ijro etish, iqtisodiy islohotlarni
amalga oshirish va tadbirkorlikni rivojlantirish masalalari doimiy komissiya raisi
(X.Erkaboyev)  hamda shahar  hokimining  moliya-iqtisodiyot  va  kambagʻallikni
qisqartirish  masalalari  boʻyicha  birinchi  oʻrinbosari  B.Moʻminov  zimmasiga
yuklatilsin.

Kengash raisi V.Nazarov

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
1-ilova

Fargʻona shahar mahalliy byudjetining daromadlarining 2024-yildagi
asosiy prognoz koʻrsatkichlari

ming.soʻm

 

№
Daromadlar
 nomi

Fargʻona
shahri

I. Tartibga soluvchi daromadlar 108 799 500
1 Jismoniy shaxslardan olinadigan daromad soligʻi 108 799 500
2 Yuridik shaxslardan olinadigan foyda soligʻi 0
II. Biriktirilgan daromadlar 229 587 500
 Toʻliq tuman mahalliy byudjetiga 106 223 000
1 Korxonalar aylanmasidan soliq 38 740 000

2 Yakka tartibdagi tadbirkorlar uchun jismoniy
shaxslardan olinadigan daromad soligʻi 7 662 000

3 Jismoniy shaxslarning mol-mulkiga solinadigan soliq 36 712 000
4 Jismoniy shaxslardan olinadigan yer soligʻi 22 060 000
5 Davlat mulki boʻyicha ijara toʻlovlari 1 049 000

 
Viloyat va tuman mahalliy byudjetlari oʻrtasida
taqsimlanadigan daromadlar 123 364 500

1 Qurilish materiallari boʻyicha yer qaridan
foydalanganlik uchun soliq 0

2 Yakuniy isteʼmolchilarga benzin, dizel yoqilgʻisi va
gaz realizatsiya qilishdagi aksiz soligʻi 21 708 600

3 Yuridik shaxslarning mol-mulkiga solinadigan soliq 39 781 500
4 Yuridik shaxslardan undiriladigan yer soligʻi 39 605 500
5 Suv resurslaridan foydalanganlik uchun soliq 10 151 000
6 Jarimalar 12 117 900
III. Mahalliy byudjet daromadlari prognozi 338 387 000

IV. Tartibga soluvchi byudjetlararo transfertlar 66 658 719
 Aholi soni (ming.kishi) 01.07.2021 holatiga  

VI. shundan, aksiz soligʻi tushumlari hisobidan
ajratiladigan mablagʻlar 54 563 749

 



e-qaror.gov.uz 29.12.2023

14

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
2-ilova

Fargʻona shahar mahalliy budjetidan 2024-yilgi hadudiy budjet mablagʻlarini
taqsimlovchilarga ajratilgan xarajatlarning umumiy cheklangan miqdorlari

ming soʻm

T/r Tumanlar va shaharlar budjetlaridan mablagʻ oluvchi
hududiy budjet mablagʻlari taqsimlovchilar nomi Summa

1 Maktabgacha va Maktab taʻlimi boʻlimi 45 862 887,0
 shundan  
 Maktabgacha taʻlim muassasalari 28 688 509,0

 Umumiy oʻrta taʻlim maktablari va ayrim fanlarga
ixtisoslashtirilgan umumtaʻlim maktablari 17 174 378,0

2 Tibbiyot birlashmasi 159 142 323,0
3 Madaniyat boʻlimi 14 460 246,0
 shundan  
 Madaniyat boʻlimi xarajatlari 1 844 185,0
 Bolalar musiqa va sanʻat maktabi 12 616 061,0
4 Yoshlar siyosati va sport boʻlimi 17 251 955,0
 shundan  

 Yoshlar ishlari agentligi tuman (shahar) boʻlimlari saqlash
xarajatlari 7 244 196,0

 Bolalar va oʻsmirlar sport maktablari 10 007 759,0
5 Kambagʻallikni qisqartirish va bandlik boʻlimi 2 046 876,0
6 Qishloq xoʻjaligi boʻlimi 977 026,0
 shundan  

 Veterinariya va chorvachilikni rivojlantirish boʻlimlarini saqlash
xarajatlari 977 026,0

7 Iqtisodiyot va moliya boʻlimlarini saqlash xarajatlari 2 354 701,0

8 Davlat soliq inspekciyasi 9 039 155,0
9 Hokimiyat 153 910 550,0
 shundan  
 Hokimliklarni saqlash xarajatlari 3 281 703,0
 Xalq qabulxonalarini saqlash xarajatlari 87 849,0
 Hokimliklarning zahira jamgʻarmalari 3 591 849,0
 Fuqarolarning tashabbusli jamgʻarmalari 42 268 932,0
 Xalq deputatlari Kengashi kotibiyati 237 115,0
 Hokim yordamchilarini saqlash qarajatlari 7 974 223,0
 Mahalla budjeti 4 804 300,0
 Oila va xotin qizlar boʻlimi 5 076 671,0

 Ozodlikdan mahrum etish jazosini oʻtab boʻlgan fuqarolarga
“dastlabki ijtimoiy-moddiy yordam paketi” 53 200,0

 Hokimlik ijtimoiy koʻnikma markazi boʻlimlari 398 532,0

 
Shahar hududidagi shahar koʻchalari va shahar posyolka
koʻchalari yoʻllarini loyihalashtirish, qurish, rekonstruksiya qilish
va taʼmirlash xarajatlari

4 000 000,0

 Shaharlarni obodonlashtirish 82 136 176,0
 Jami 405 045 719,0

Xalq deputatlari Farg‘ona shahar Kengashining
2023-yil 29-dekabrdagi

VI-101-128-11-169-K/23-son qaroriga
3-ilova

2024-yil uchun byudjet daromadlarining mahalliy byudjetlar oʻrtasida taqsimlanishi boʻyicha

ajratma meʼyorlari
Foiz hisobida    

T/R Shaxar va
tumanlar nomi

Korxonalar
aylanmasidan
soliq

Jismoniy
shaxslardan
olinadigan
daromad
soligʻi

Yakka
tartibdagi
tadbirkorlar
toʻlaydigan
jismoniy
shaxslardan
olinadigan
daromad
soligʻi

Yuridik
shaxslardan
undiriladigan
foyda soligʻi

Benzin, dizel
yoqilgʻisi va
gazni yakuniy
isteʼmolchilarga
realizatsiya
qilishdagi aksiz
soliq

Jismoniy
shaxslar
mol-mulkiga
solinadigan
soliq

Jismoniy
shaxslardan
yer soligʻi

Qurilish
materiallari
boʻyicha yer
qaʼridan
foydalanganlik
uchun soliq

Davlat
mulki
boʻyicha
ijara
toʻlovlari

Suv
resurslaridan
foydalanganlik
uchun soliq

Yuridik
shaxslar
yer
soligʻi

Yuridik
shaxslarning
mol-mulkiga
solinadigan
soliq

Jarimalar

Boshqa
tushumlar
(Faqat
3 450 950
daromad kodi
boʻyicha)*

1 Fargʻona shahar 100 15 100 0 20 100 100 0 100 50 50 50 30 100

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
4-ilova

Fargʻona shahar  mahalliy byudjetining 2024-yilgi yuqori
byudjetdan ajratiladigan tartibga soluvchi byudjetlararo

transfertlar miqdori
ming soʻmda

№ Shahar va tumanlar Tartibga soluvchi
transfert miqdori jami

 JAMI 66 658 719

 shundan  

1 Fargʻona shahar 66 658 719

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
5-ilova

Fargʻona shahar mahalliy byudjetining 2024-yil daromadlari va
xarajatlariing chegaraviy hajmi

ming soʻmda

 

№ Hudud nomi Daromad Xarajat

JAMI 338 387 000,0 405 045 719,0

1 Fargʻona shahar 338 387 000,0 405 045 719,0

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
6-ilova

2024-yilda shahar mahalliy byudjetida aylanma kassa
mablagʻlarining yoʻl qoʻyiladigan eng kam miqdori

ming soʻmda

T/r Hudud nomi Miqdor

 JAMI 2 904 000,0
 shundan  

1 Fargʻona shahar 2 904 000,0

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
7-ilova

Qishloq xoʻjaligi uchun moʻljallanmagan yerlar uchun yuridik
shaxslar boʻyicha mutloq miqdorda belgilangan bazaviy soliq

stavkasiga kiritilayotgan kamaytiruvchi va oshiruvchi
koeffitsiyentlar

ming soʻmda

T/r Hudud nomi Koeffitsiyent
(0,5 dan 2 gacha)

Yer soligʻi
stavkasi
2024-yil uchun
 (ming.soʻm)

1 Fargʻona shahar 1,50 55 500,0

 

Izox: Shaharlar va tumanlar Kengashlari tomonidan yuridik shaxslar uchun yer
soligʻi stavkasini mahalla fuqarolar yigʻinlari kesimida tuman (shahar) markazlari
uzoq-yaqinligiga qarab, 0,7-3,0 kamaytiruvchi va koʻpaytiruvchi koeffitsentlarni
belgilash huquqiga ega.

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
8-ilova

Jismoniy shaxslar boʻyicha (dehqon xoʻjaligini yuritish uchun
berilgan qishloq xoʻjaligiga moʻljallagan yerlardan tashqari)
mutloq miqdorda 1 kv.m. uchun belgilangan bazaviy soliq

stavkalariga nisbatan kiritilayotgan kamaytiruvchi va oshiruvchi
koeffitsiyentlar

soʻmda

T/r Hudud nomi Koeffitsiyent
(0,5 dan 2 gacha)

Yer soligʻi
stavkasi
2024-yil uchun
 (soʻm)

1 Fargʻona shahar 1,45 483,0

 

Izox: Shaharlar va tumanlar Kengashlari tomonidan jismoniy shaxslar uchun yer
soligʻi stavkasini mahalla fuqarolar yigʻinlari kesimida tuman (shahar) markazlari
uzoq-yaqinligiga qarab, 0,7-3,0 kamaytiruvchi va koʻpaytiruvchi koeffitsentlarni
belgilash huquqiga ega.

Xalq deputatlari Farg‘ona shahar
Kengashining

2023-yil 29-dekabrdagi
VI-101-128-11-169-K/23-son

qaroriga
9-ilova

Fargʻona shaxar mahalliy budjeti xarajatlarining 2022-yil
davomida kiritilgan oʻzgarishlar bilan aniqlashtirilgan reja

koʻrsatkichlari tugrisida
ming soʻm

T/r
Tumanlar va shaharlar budjetlaridan mablagʻ
oluvchi hududiy budjet mablagʻlari
taqsimlovchilar nomi

2023-yil
tasdiqlangan
reja

2023-yil
aniqlangan reja

Kiritilgan
oʻzgartirishlar
(yil davomida)

1 Maktabgacha va Maktab taʻlimi boʻlimi 36 801 744,0 47 649 889,0 10 848 145,0
 shundan    

 Maktabgacha taʻlim muassasalari (MTTlari
subsidiyasi bilan birga) 23 138 641,0 32 899 265,0 9 760 624,0

 Umumiy oʻrta taʻlim maktablari va ayrim fanlarga
ixtisoslashtirilgan umumtaʻlim maktablari 13 663 103,0 14 750 624,0 1 087 521,0

2 Tibbiyot birlashmasi 131 819 936,0 148 348 508,0 16 528 572,0
3 Madaniyat boʻlimi 13 295 371,0 12 983 907,0 -311 464,0
 shundan    
 Madaniyat boʻlimi xarajatlari 1 637 371,0 1 734 269,0 96 898,0
 Bolalar musiqa va sanʻat maktabi 11 658 000,0 11 249 638,0 -408 362,0
4 Yoshlar siyosati va sport boʻlimi 16 608 445,0 16 964 019,4 355 574,4
 shundan    

 Yoshlar ishlari agentligi tuman (shahar) boʻlimlari
saqlash xarajatlari 7 515 999,0 7 325 946,4 -190 052,6

 Bolalar va oʻsmirlar sport maktablari 9 092 446,0 9 638 073,0 545 627,0
5 Kambagʻallikni qisqartirish va bandlik boʻlimi 1 080 622,0 2 603 344,1 1 522 722,1
6 Qishloq xoʻjaligi boʻlimi 659 761,0 728 893,0 69 132,0
 shundan    

 Veterinariya va chorvachilikni rivojlantirish
boʻlimlarini saqlash xarajatlari 659 761,0 728 893,0 69 132,0

7
Iqtisodiyot va moliya boʻlimlarini saqlash
xarajatlari (ijtimoiy nafaqalar va advokatlik
xizmati xarajati bilan birga)

41 938 482,0 56 822 487,0 14 884 005,0

9 Hokimiyat 117 961 385,0 130 162 007,0 12 200 622,0
 shundan    

 Hokimliklarni saqlash xarajatlari (PQ-5216-son qaror,
PQ-299-son qaror bilan) 2 832 949,0 5 545 907,0 2 712 958,0

 Xalq qabulxonalarini saqlash xarajatlari 0,0 21 143,0 21 143,0
 Hokimliklarning zahira jamgʻarmalari 3 397 790,0 3 397 790,0 0,0
 Fuqarolarning tashabbusli jamgʻarmalari 17 730 219,0 17 730 219,0 0,0
 Xalq deputatlari Kengashi kotibiyati 216 417,0 201 913,0 -14 504,0
 Hokim yordamchilarini saqlash qarajatlari 7 413 160,0 7 468 849,0 55 689,0

 Mahalla fuqarolar yigʻinlarini saqlash qarajatlari 5 461 520,0 5 469 069,0 7 549,0

 
Mahalliy budjetlarda hokim yordamchilarining
tavsiyalari asosida mahalla infratuzilmasini
yaxshilash xarajatlari

2 334 900,0 0,0 -2 334 900,0

 Oila va xotin qizlar boʻlimi 5 006 531,0 5 182 532,0 176 001,0

 
Ozodlikdan mahrum etish jazosini oʻtab boʻlgan
fuqarolarga “dastlabki ijtimoiy-moddiy yordam
paketi”

53 200,0 53 200,0 0,0

 Hokimlik ijtimoiy koʻnikma markazi boʻlimlari 310 924,0 522 493,0 211 569,0

 
Shahar hududidagi shahar koʻchalari va shahar
posyolka koʻchalari yoʻllarini loyihalashtirish, qurish,
rekonstruksiya qilish va taʼmirlash xarajatlari

3 000 000,0 2 864 656,0 -135 344,0

 Shaharlarni obodonlashtirish 70 203 775,0 81 704 236,0 11 500 461,0
 Jami 360 165 746,0 416 263 054,5 56 097 308,5

 


